
				Prawfddarllenwyd y dudalen hon

XIX I'r Dre






GYRRU, gyrru, drot i'r dre,

Dwad adre erbyn te.










XX I Gaerdydd






GYRRU, gyrru, i Gaerdydd,

Mofyn pwn o lestri pridd;

Gyrru, gyrru'n ol yn glau,

Llestri wedi torri'n ddau.












XXI Y Ceffyl Du Bach






PANDY, pandy, melin yn malu,

Gweydd yn gweu a'r ffidil yn canu;

Ceffyl bach du a'r gynffon wen

Yn cario Gwen a Mari.












XXII I'r Ffair (2)






TOMOS Jones yn mynd i'r ffair,

Ar gefn ei farch a'i gyfrwy aur;

Ac wrth ddod adre cwyd ei gloch,

Ac yn ei boced afal coch.












XXIII Ar Drot






AR drot, ar drot, i dy Shon Pot,

Ar whil, ar whil, i dy Shon Pil;

Ar garlam, ar garlam, i dy Shon Rolant,

Bob yn gam, bob yn gam, i dy f'ewythr Sam.












XXIV Ar Garlam






JOHN bach a finne,

Yn mynd i Lunden Glame;

Ac os na chawn ni'r ffordd yn glir,

Ni neidiwn dros y cloddie.

